
Lii ab ténk la buy leeral naka lafiuy Aje

Cant fieel na Yalla miy Boroom mbindeef yi,
xéewal ak jamm yal na nekk ci sunu Yonnente bi
Muhammat ak ay fiofiam, ak andandoom yépp.

Ginnaaw loolu:

Lii ab bataaxel bees ténk la buy leeral naka lafiuy
aje, bégg nanu ci a leeral ci li €pp ci li kiy aj di aajowoo.

Yalla rekk lanuy fiaan mu def ko muy lu sell fieel
jémmam ju Tedd ji, ak mu jarifi ci mbooleem jullit fi.

Al-Lajnatu  Al-Hilmiyyatu Bi Jamhiyati Al-
Muhtawaa Al-Islaamii Bil-Luxaati.

Laltaay

Sarti nangu ag jaamu:
Ag jaamu Yalla deesu ko nangu fa Yalla lu dul ci
Naari sart:
Sellal, te mooy mu jublu ca jémmi Yalla ak kér gu
mujj ga, Yalla mu kawe mi nee na:
6 A AT AT Gualia AT TN Y T30 Tag)
{digalufiu leen lu dul fiu jaamu Yalla di aji-sellal
diine ji fieel ko...}!", [Al-Bayyinatu: 5].
Yonnente bi yal na ko Yalla dolli xéewal ak mucc
wax na ne:
REXATERY O8I 5 ey N i)y

! Maanaam: dégmal ko ak jaamu ko, di way-dummooyu lu dul
Moom, Tafsiiru As-Sahdii (xétu 538)

"jéf yi floo ngi aju ci yéene yi, te kenn ku nekk la mu
yéene rekk la am"!.
Topp ci Yonnente bi ci wax ak jéf, Yonnente bi yal
na ko Yalla dolli xéewal ak mucc nee na:
() 3ed 4 Gl e 138 Uyl 3 Eal iy
"képp ku sos c¢i sunu mbir mii lu ci bokkul dees ko koy
delloo". Néw na ci geneen nettali:
3D 36 Wl adle Gl e Jae Gan
"Képp ku jéf dara ci diine ji te amu ci sunu ndigal dees
ko koy delloo".

kksk

Li ci njékk: attey warabi armal yi:

Warabi armal yi fiooy : warab yi nga xam ne
Yonnente bi yal na ko Yalla xéewalal te jammal Ko
moo leen leeral ngir ki bégg Aj walla Umra armale ci
benn ci warab yooyu.

Képp ku ci romb wenn fas yéenee aj walla umra :
war na ci moom mu armale fa, te du dagan mu koy
weesu te armalul.

Koo xam ne nag Makka la gén a jege ci warab
yooyu : fa mu nekk rekk mooy doon barabu armalam ;
foofa lay armale ngir aj walla umra.

! Al-Buxaarii moo ko soloo, ci limatu (1), ak Muslim, ci limatu
(1907).

2 Al-Buxaarii moo ko soloo, ci limatu (2697), ak Muslim, ci
limatu (1718).

3 Muslim soloo na ko, ci limatu (1718).

Bu dee waa Makka ak fia fa nekk : dafiuy armal fa
Makka ngir aj, bu dee umra nag dafiuy génn warab ya
filu wormaal ya armal ca biti, niki barabu Tanhiim ak
yu ni mel.

Ku nekk ci Abiyorn: day armal bu tolloo ak barabu
armal bi, mu waajal daal di sol yérey armalam laata
muy tolloo ak barab bi, bu tolloo ak moom mu yéenee
armal fa saasa, du dagan ci moom mu koy yeexe ba
wacc ca Aydapoor ba, man naa léemtu nag wax
Labbayka laata muy tolloo ak barabu armal bi ngir
ragal fa mu ko waroon a waxe di ko raw; ngir
gaawaayu Abiyon bi.

Naareel bi: xeeti ajiin yi ak seen i atte:

Ajiin yi fatt la: Tamattuh, ak Ifraat, ak Qiraan.

Tamattuh nag moo ci gén fieel ku mangul lamuy
ray, t¢ mooy mu armal ngir umra ci weeri aj gi, wér
Kaaba ga, dox Safaa ak Marwa daal di summiku, topp
mu armal ngir aj, lépp ci menn at mi.

Ifraat mooy : mu armal ngir aj rekk, bu eggee
Makka sunnaal nafiu ci moom mu wér wérug dikk gi
topp mu dox Safaa ak Marwa ngir aj, te du watu du
jemp kawaram, te du summiku ci armalam googu,
waaye day wéy di aji-armal ba ba muy summiku
ginnaaw sannig Jamratul Hagabat ci bisub jullig
tabaski, bu yeexee dox Safaa ak Marwa ba ca ginnaaw
wérug aj ga itam aayul.

Qiraan mooy : mu armal ngir umra ak aj yépp, wax
: (Labbaykal Laahumma humratan wa hajjan).




Li kiy qiraan di def mooy li kiy ifraat di def kiif-
kiif, ndare ne kiy qiraan war na a ray am héddyu, te kiy
ifraat loolu waru ko.

Natteel bi : melow armal ak i atteem :

Yoonal nafiu ci ki namm a armal yii di fiéw:

1. Sangu, moom sunna su feddaliku la ci goor ak
jigéen ba ci ki gis mbaax ak wésin wi.

2. Laal gétt ci li gén a neex ci lu mu am ci diwu
Huud walla leneen mu def ko ci boppam ak sikkimam,
te desug loolu ginnaaw armal gi du ko wafifii dara. Bu
dee jigéen nag du dagan ci moom muy laal gétt gu am
xet; ndax dafiuy bafi jambur yu géor di ko xeefitu.

3. Sol yérey armal, moom nag koddaay la ak
lambaay, la cay sunna mooy mu nekk fiaar yu weex te
set walla yu yees. Jigéen day armal ci yére yu ko soob
ci lu dul muy wane ab taar, waaye nag day moytu a sol
"Niqaab" ak i1 kawas, te mu muur kanamam ak fiaari
loxoom ci yu dul yooyu.

4. Armal ginaaw ag julli lu fiu yoonal la, moo xam
farata la walla naafila, loolu nag du lu war.

Mu daal di wax: (Labbaykal Laahumma humratan)
bu dee aji-umra la, walla mu ne: (Labbaykal
Laahumma hajjan) bu dee kuy ifraat la, walla mu ne:
(Labbaykal Laahumma humratan wa hajjan) bu dee
kuy Qiraan la.

Bu dee ki namm a armal daa ragal lu ko gallankoor
ba du matal ag jaamoom kon dina dagan ci moom mu
sartal buy armal ne: (... Bu ma ngant dabee kon sama
barab mooy fa ma ngant la dabee) saa yu sartalee am

lu ko gaar ba matalul ag jaamoom su boobaa day
summiku te dara du ko war.

Topp mu baril labbayka ya : (labbaykal Laahumma
labbayka, labbayka laa sariika Laka labbayka, innal
hamda wan-nihmata Laka wal-mulka laa sariika Laka)

I, goor gi bu koy wax day yékkéti kaddoom, niki
noonu jigéen gi ; ndare mu nekk ci teewaayu aw
jambur wu goor. Dina jaadu ci aji-armal ji mu baril
labbayka yi, rawati na bu bir yi soppikoo walla jamono
yi, niki mu yéeg fu kawe, walla mu wacc fu suufe,
walla guddi gi dégmalsi walla béccég gi.

Di wax labbayka lees yoonal ci umra la li ko dale ca
armal ga ba ba muy door wér ga, bu dee aj nag la ko
dale ca armal ga ba ba muy door sannim Jamratul
Hagabat ci bisub jullig tabaski bi.

! Maanaam li nit ki di wax :

(Labbayka) mooy maa ngi Lay wuyu yaw sama Boroom, te di La
wuyu ak a wuyuwaat, loolu mooy wuyug nit ki Boroomam ak
ug taxawam ci topp Ko.

"Innal hamda wan-nihmata Laka wal-mulka"

(Hamdu) mooy melal Ki fiuy sant ag mat gu and ak cofeel ak ug
maggal, bees ko baamoo mu mujj di aw tagg.

(Nihmatu) mooy yi Yalla di baaxe ay jaamam ci fiuy am li fiu
bégg, ak Mu leen di jafial yi fiu sib, (Mulk) mooy nguur fieel na
Yalla Mu barkeel Mu kawe Mi rekk mooy Aji-Moom Moom
dong, (Laa sariika Laka) mooy amul lenn mbaa kenn kuy bokk
ak Yaw li nga jagoo Yaw Yalla Mu tedd Mu magg Mi ci ay
melo yu mat, bokk na ci hooyu wéet gi nga wéet ci nguur gi ak
bind gi ak soppaxndiku gi ak yayoo jaamu gi. Majmuuhu
Fataawaa Wa Rasaayilul Husaymiin (22/96) di lees ténk.

War na ci ki armal mu moytu a tabbi ci dara ci yi fiu
tere ci armal ba ba muy summeeku ca armal ga.

Nenteel bi : yi fiuy wattandiku ci armal

Yi fiuy moytandiku ci armal mooy:

1. Wat kawar walla jemp ko walla suqi ko, ci bérab
bu mu man a doon ci yaram wi.

2. Lelli weh yi yépp walla lenn 1i ci tank yi walla ci
loxo yi .

3. Muur bopp ci luy taqaloo ak moom, Iu mel ni:
mbaxana, ak kaala, ak teg lambaay ci kaw bopp bi,
walla teg musuwaar, walla mbajj, walla karton, walla
lu dul loolu ci yi fiuy jubloo muure. Lii nag goor fii fioo
ko jagoo wolif jigéen fii.

4. Sol yére ya fiu aadawoo muy yu fiu flaw yuy
teqale céri nit ki ca meloom wa mu baaxoo, niki
mbubbu abbaaya, ak pantaloor, ak Semis, ak fiaari
kawas, ak fiaari gaan. Lii nag géor moo ko jagoo wolif
jigéen, ndaxte moom dafiu ko a tere:

A. Sol Niqaab, walla Burqa, walla muuraay gu
niroo ak Niqaab, te dana war ci moom mu muur xar
kanamam ci kanamu jambur yu goéor yi ci muuraayu
kanam gi fiu aadawoo. Donte muuraay gi dafa laal xar
kanamam, te yoonalufiu ci moom mu taf dara ci
boppam -walla lu mel noonu- ngir ne muuraay gi laalul
kanamam; Ndax amul lenn luy firndeel ne yoonal nafiu
loolu.

B. Sol fiaari Gaap, te dana war ci moom mu muur
ay loxoom ci jambur yu géor yi ci mu dugal ko ci biir
Abaayaam.




5. Laal gétt ci yaram wi, walla ci yérey armal yi.

6. Ray rébbum jéeri, walla rébb ko donte rayu ko.

7. Labat, ngir boppam walla ngir keneen.

8. Takk ab s¢y.

9. Jonjoo ci fu dul péy ma; niki féon, ak laal ngir
banneex.

10. Jaxasoo, te mooy sé€y ci péy mi.
skskk

Juroomeel bi : ni fiuy wéree Kaaba gi

Aji-armal ji buy dugg ca Jumaa ja iu Wormaal
sunnaal nafiu ci moom mu jiital tanku ndayjooram daal
di wax fiaanu dugg ci jumaa, bokk na ci li gén a wér ci
li rot ci loolu, mu wax : "Allaahumma iftah lii abwaaba
rahmatika", fiaan gii da koy wax buy dugg ci jakka ju
mu man a doon, waaye du lu fiu jagleel Jumaay Makka
rekk.

Bu béggee tambali wér gi day feefial mbaggum
ndayjooram, ni fiu koy defe mooy : la féete ca digg ba
mu terexlaayoo lay def ci biir poqtaanu ndayjooram teg
fiaari cat ya ci kaw mbaggum cammoofiam, bu noppee
ci wér gi delloo ag terexlaayam ca na mu meloon laata
muy wér, ndax feefial mbaggum ndayjoor ci wér gi
rekk lees koy def.

Topp mu jall j¢m ca Doj wu fiuul wa laal ko ak loxo
ndayjooram f6on ko, bu ko manut a f6on mu laal ko ak
loxoom daal di féon loxoom, bu ko manut a laal ak
loxoom mu laale ko ak dara niki aw yat ak lu mel ne
moom daal di koy féon, bu loolu jappandiwul mu
dégmal Doj wi junj ko ak loxoom junj bob du ko féon,

li gén nag mooy mu baii di buuxante di lor nit i ak a
loru a ci hioom.

Buy laal Doj wi walla mu koy junj day wax:
(Allaahu Akbar).

Topp mu féete ndayjoor te def wetug cammoonam
mu féete ag Kaaba gi, bu tollee ca kofiu Kaaba ga féete
ndayjoor jém soww mu laal ko ci lu dul mu koy féon,
bu loolu yombul bu mu ca buuxante, te it bu mu ko
junj.

Mu wax ci diggante kofi boobu ak Doj wu fiuul wa
: (Rabbanaa aatinaa fiddunyaa hasanatan wa fil aaxirati
hasanatan waqinaa hasaaban naari).

Saa yu rombee Doj wi da koy junj ak loxoom ne:
(Allaahu Akbar)

Li des ci wér gi da ciy wax lu mu bégg ci sikar ak
naan ak jang Alxuraan.

Liy sunna mooy mu waaxu ci fiatti yoon yu njékk yi
rekk, waaxu bi mooy gaawal dox bi te mu and ak jéego
yu jegee, bu dee fienti yoon yi ci des nag moom amul
waaxu, day dox ni mu baaxoo doxee rekk.

Bu matalee wér ga jall ca bqrabu "Magaamu
Ibraayma", jang {a :

{wattaxisuu min maqaami Ibraahima musallaa...},
[Al-Baqara: 125] Topp mu julli faari rakka ca
ginnaawam bu dee jappandi na, lu ko moy mu julli leen
ci barab bu mu man a doon ci jumaa ji, day jang ci
rakka bu njékk bi ginnaaw Faatiha:




Quuﬁg‘ el 08
{Qul yaa ayyuhal kaafiruun} [Al-Kaafiruuna: 1]
Mu jang ci rakka bu faareel bi ginnaaw Faatiha:
@;\ A Ja}
{Qul Huwal Laahu Ahad} [Al-Ixlaas: 1]

Juroom-benneel bi : ni fiuy doxe diggante
safaa ak Marwa:

Bu noppee ci wér gi ak fiaari rakkaam day génn dem
ca bgrab ba fiuy doxee Safaa ak Marwa, bu demee ba
jege Safaa daal di jang :

ol s ope 85 7al1 5 WaZall &)
{innas Safaa wal Marwata mi sahaa-iril Laahi...}
Topp mu wax:
e 0 T W Ty,

« damay Tambalee ci i Yalla tambalee»
1

Topp mu yéeg ca kaw Safaa bay gis Kaaba gi walla
wetam ga mu jublu mu jublu ko, daal di kennal Yalla,
maggal ko, ne:
Um;wdsuh)“‘mm)qmm‘qu\zmﬂumuw»
\.Q.J(.u cd3dy Rl AJA5 e Hialj a2 3 Al ‘m;}«u\ Y\AJ\ Y

ol 3 15 (e J6 S
«Laa ilaaha illal Laahu wahdahuu laa sariika Lahuu,
Lahul mulku wa Lahul hamdu, wa Huwa halaa Kulli
say-in Xadiirun, laa iaaha illal Laahu wahdahuu,

! Muslim moo ko soloo, ci limatu (1218).

anjasa wahdahuu, wa nasara Habdahuu, wa hasamal
ahsaaba Wahdahuu», topp mu fiaan ci diggante loolu.
Wax na lu ni mel fiatti yoon'.

Topp mu waccee Safaa j€m Marwa di aji-dox, bu
eggee ca raaya wu wert wa mu fiukk fiukk gu dégér, bu
eggee ca fiaareelu raaya bu wert ba mu dox ni mu
baaxoo doxe, yoonaluiiu nag ci jigéen fii fiuy fiukk
nukk gu dégér.

Bu eggee Marwa yoonalees na ci moom mu def la
mu defoon ca Safaa (xaaju limatu 2).

Topp mu waccee Marwa jém Safaa di aji-dox, bu
eggee ca raaya wu wert wa mu fiukk fiukk gu dégér, bu
eggee ca naareelu raaya wu wert wa mu dox ni mu
baaxoo doxe.

Niki noonu ba mu matal jur6om-fiaari yoon yi, dem
gi bawoo Safaa jém Marwa benn yoon la, delluseem gi
it joge Marwa jém Safaa beneen yoon la.

Day wax ca ba muy dox lu mu bégg ci sikar ak fiaan
ak jang Alxuraan.

Jur6om-faareel bi : ni fiuy watoo ak a jemp kawar
gu

Aji-umra ji bu noppee ca wér ga ak dox ba war na
ci moom mu wat boppam walla mu wafii ko bu dee
goor la, lay sunna nag mooy watu gi walla wafini gi
matale mbooleem bopp bi.

! Muslim moo ko soloo, ci limatu (1218).

Watu nag moo gén jemp, lu dul waxtuw Aj wi jege
ba saxug kawaru bopp bi du ci xaj; kon lay gén mooy
mu yem ci wafifi.

Bu dee jigéen nag moom day waniii ci cati kawaram
luy tolloo ak catu baaraam.

Bu dee aji-armal ji moo xam day ifraat walla day
giraan kooku du wat ci kawaram dara lu dul ci bisu
tabaski ginnaaw sannig Jamratul Hagabat.

Ci noolu la aji-umra ji di jeexalee umraam, niki
noonu it la aji-aj jiy tamattuh di jeexalee umraam.

Ni fluy aje
Bi ci njékk : armal ngir aj :

Liy sunna ci ki bégg a aj mooy mu armal yoor-yooru
bisu Tarwiya, te mooy bisu juréom-fiatteel ci weeru
tabaski, armale ci barab bi mu bégg a doore aj ga, bu
dee ca Makka la walla fu eggul ca Miiqaat ya, bu dul
ci bérab yooyu nag kon mu armale ca Miiqaat ba muy
romb.

Li muy def bu armalee ngir aj mooy li muy def bu
armalee ngir umra; doore ko ci sangu ak laal gétt ak
julli, fas yeene aj ci armalam ga, daal di wax labbayka,
ni muy waxe labbayka ci aj mooy niki ni mu koy waxe
ci umra, lu dul ne fii day wax : (Labbayka hajjan)
wottee ko la mu doon wax naan (Labbayka humratan).

Bu dee daa ragal dara gallankoor ko ba du matal ag
jaamoom bu boobaa dagan na ci moom mu sartal buy
armal ne : (bu ma ngant dabee kon samag yewwiku
mooy fa ma ngant la dabee) saa yu sartalee am lu ko

gaar ba tere ko a matal ag jaamoom, su boobaa day
yewwiku ca aj ga te dara du ko ca war.

Topp mu baril labbayka yi : {Labbaykal Laahumma
labbayka, labbayka laa sariika Laka labbayka, innal
hamda wan-nihmata Laka wal-mulka laa sariika Laka),
goor gi day yékkéti kaddoom, jigéen gi itam niki
noonu; bu nekkul ci teewaayu ay jambur yu goor. Dina
jaadu ci aji-armal ji mu baril labbayka yi rawati na bu
bir yi soppikoo ak jamono yi niki mu yéeg fu kawe,
walla mu wacc fu suufe, walla guddi gi dégmalsi walla
béccég gi.

Labbayka lees yoonal la li ko dale ci armal ga ba ba
muy tambalee sanni jamratul Hagabat ci bisub tabaski
bi.

War na ci ki armal mu moytu a tabbi ci dara ci yi fiu

tere ci armal ba ba muy summeeku ca armal ga.
koksk

Naareel bi : fanaan Minaa:

Topp sunnaal nafiu ci moom mu génn jém Minaa ci
bisub juroom-fiatteel bi; julli fa tisbaar ak takkusaan ak
timis ak gee ak fajar ; te gattal julli ya lu dul mu leen
di boole; ndaxte Yonnente bi yal na ko Yalla xéewalal
te jammal Ko da daa gattal julli fa Minaa te daawul
boole.

Natteel ba : taxaw Arafa ak fanaan Musdalifa

Bu jant bi sowee ci bisub juréom-fienteel bi di bisu
Arafa day dem bawoo Minaa jém Arafa wacc Namirat

ba waxtuw tisbaar bu jappandee ci moom, bu
jappandiwul nag dara du ko ca war ndax wacc Namirat
sunna la.

Bu jant bi jogee ci digg asamaan jém soww, mu julli
tisbaar ak takkusaan fiaar-fiaar, boole leen booleg jiital
niki ni ko Yonnente bi yal na ko Yalla xéewalal te
jammal Ko defe.

Topp mu bayyi 1épp ginnaaw julli ga yittewoo rekk
sikkar ak fiaan ak toroxlu jém ci Yalla Miy Aji-Tedd
di Aji-Magg, fiaan lu mu bégg yékkéli ay yoxoom fiu
jém xibla.

Li Yonnente bi yal na ko Yalla xéewalal te jammal
Ko €ppoon lu Mu daa faan ci tolluwaay bu magg
boobu mooy : "Laa ilaaha illal Laahu wahdahuu laa
saritka Lahuu, Lahul mulku wa Lahul hamdu, wa
Huwa halaa Kulli say-in qadiirun".

Bu ko coono dabee mu namm a noppaloo waxtaan
ak 1 andadoom waxtaan yu am njarifi walla mu namm
a jang lu jappandi ci ay téere yu am solo rawati na lu
jém ci teddngay Yalla ak i mayam yu réy ; ngir
yaakaaram ci Yalla gén a d€gér ci bis boobu loolu Iu
rafet la, topp nag mu delluwaat ci toroxlul Yalla ak
flaan ko, xér ci mang mujjug bécc€g gi ci fiaan, ndax
faan gi gén ci fiaan yi de mooy fiaanug bisu Arafa.

Bu jant bi sowee ci bisub Arafa mu dem Musdalifa.

Bu eggee julli timis natti rakka, ak gee fiaari rakka,
te da leen di boole.

Bu dee daa ragal ne balaa egg Musdalifa guddi gi
xaaj kon day julli doonte laata muy egg Musdalifa la,

du dagan muy yeexe julli ga ba ginnaaw xaajug guddi
ga.

Fanaan Musdalifa, bu fajar gi leeree mu teel a julli
fajar julli gu and ak nodd ak liqaam.

Topp mu jublu Masharul Haraam, di kennal Yalla
di kabbar fieel ko, di fiaan lu mu bégg ba suba gi leer
nafifi, bu dem Masharul Haraam jappandiwul ci moom
mu flaan fa mu nekk; ngir 1i Yonnente bi yal na ko
Yalla xéewalal te jammal Ko wax ne :

el a5 LA G5

«Fii laa taxaw waaye barabu boolekaayu julli bii yépp

taxawukaay la»[ 8], Jamono yi muy tudd Yalla ak a
faan nag day jublu gibla y&kkéti ay yoxoom.

Nenteel bi : yees war a def ci bisu tabaski bi:

Bu suba gi leeree nafin mu dem bawoo Musdalifa -
laata jant bi di fenk - j¢ém Minaa, te gaawal ab doxam
ca xuru Muhassir.

Bu eggee Minaa daal di sanni jamratul Hiqabat, te
mooy ba mujj ca wall ga féete Makka, sanni fa juroom-
faari xeer yu tegaloo benn bu mu sanni teg ca ba ca
topp, xeer wu nekk nag day tolloo ak saalu tandarma
daanaka, mu boole ko ak di kabbar ci xeer wu nekk.

Topp mu rendi bu jappandee.

Topp mu wat kawari boppam walla mu jemp ko bu
dee gbor, wat gi nag moo gén, bu dee jigéen moom
dees di yoonal c¢i moom jemp wolif wat ga.




Bu sannee watu daal di nay yewwiku yewwiku gu
njékk, 1épp day daal di dagan ci moom ba mu des séq
ak jigéen.

Topp mu wacc Makka wér wérug bébbal ga, topp
mu dox doxug aj ga bu dee kuy tamattuh la, walla kuy
ifraat walla kuy qiraan te jotul a dox ginnaaw wérug
dégmal ga, bu ko neexee itam mu yeexe wér ga ak dox
ba ba guddi walla ba ca bisu faareel ba keemtulaayal
na mu jappandiee ca moom.

Juroomeel bi : yees war a def ci natti bis yi sés
ci tabaski gi

Bu sannee watu wér dox daal di nay yewwiku na
gépp ug yewwiku, lépp daal di nay dagan ci moom ba
ci jigéen fii.

Mu daal di dellu Minaa fanaan fa guddig fukkeelu
fan ak benn ak fukkeel ak fiaar ak fukkeel ak fatt bu
dee aji-yeexe la.

Mu daal di sanni fiatti jamra ya bu tisbaar jotee.

Bisu fukkeel ak benn lay sanni jamra bu njékk bi -
mooy bi gén a sori Makka ci jamra yi te gén caa jege
jumaay Xayf - sanni fa juréom-fiaari xeer yu tegaloo
benn bu mu sanni teg ca ba ca topp, te kabbar ci xeer
wu nekk, topp mu jém kanam tuuti fiaan fiaan gu yagg
ci Iépp lu mu bégg, bu dee taxawaay ba ak fiaan gu
yagg ga day diis ci moom kon mu fiaan lol dina yomb
ci moom doonte lu néew la ngir sunna si man a am.

Topp mu sanni jamra ba ca digg ba niki ni mu ko
doxale ca bu njékk ba, mu fiaan ginnaaw sanni ga.

Topp mu sanni jamratul Hagabat niki noonu, ndare
ne day daal di wélbétiku dem te du fiaan ginnaaw sanni
googu.

Topp mu sanni jamra yi ci bisu fukkeel bi ak naar
niki ni mu ko defee woon ci bis ba ko jiitu, bu matalee
sannim jamra yi, bu ko soobee mu gaawtu wacc bawoo
Minaa.

Bu ko soobee it mu yeexe ko fanaan fa guddig
fukkeel gi ak fatt sanni fNatti jamra ya ginnaaw tisbaar
kem ni mu ame woon, yeexe gi nag mooy li gén.

Yeexe gi ba ca bisu fukkeel bi ak fiatt du doon lu
war ndare jantub bisu fukkeel bi ak naar so fekk ko
Minaa ; su boobaa day war ci moom mu yeexe ko ba
sanni fatti jamra ya ginnaaw tisbaar.

Waaye bu doon jant dafa so fekk ko Minaa ci bisu
fukkeel bi ak fiaar ci lu dul ag tannam niki mu jotoon a
war la muy war ba dem waaye mu far yeex ngir raj-
rajloog wata ya ak yu ni deme; su booba du war ci
moom muy xaar bisu fukkeel ba ak fatt ; ndaxte
yeexam googu mu yeex ba jant ba so du ag tannam.

Jurdéom-benneel bi : wérug taggatoo gi :

Bu béggee génn Makka dem dékkam du génn fii ak
muy wer ngir taggoo.

Ba mu des kiy gis mbaax ak wésin wi fioom faar
wérug taggatoo waru leen, du jaadu sax fiuy taxaw ca
buntu Jumaa ja fiu wormaal ngir taggoo; ndaxte loolu
saxul joge ci Yonnente bi yal na ko Yalla xéewalal te
jammal Ko.




Bu ko defee kiy aj daal di def wérug taggatoo ga
muy mbiram mu mujj ca néegu Yalla ba bu dee daa
bégg a tukki ngir dellu.

Bu dee dafa a des itam ginaaw ag taggatoom ngir
xaar iu muy andal walla séf ay godaaram walla jénd i
aajo ci aw yoonam loolu dara du ko ca war, te du
baamu wérug taggatoo ga ndare mu yéene fomm ab
tukkeem ba ca kanam, niki mu bégg a tukki ci
njélbeenug béccég gi ba jot a wér ngir taggoo daal di
far fomm ba ngoon, su boobaa day baamu wérug
taggatoo ga ngir mujjug mbiram doon néegub Yalla ba.

Yal na Yalla dolli xéewal ak mucc sunu Yonnente
ba Muhammat.

